
				এই পাতাটির মুদ্রণ সংশোধন করা প্রয়োজন। 
৫৯
দুর্নীতির পথে
৫৯


জনন ও মৃত্যু
আগে চলে, মধ্যবয়সে জীবনশক্তি ও মৃত্যুশক্তি সমানে চলে, শেষের
দিকে মৃত্যুশক্তি আগে চলে এবং অন্তিমে তাহারই জয় হয়। যাহা
কিছু এই মৃত্যুশক্তির জয়ের সাহায্য করে, যাহা কিছু এই জয় একদিন
এক বৎসর অথবা দশ বৎসর আগাইয়া দেয় তাহাই মৃত্যুর অঙ্গ।
যৌনসম্ভোগ বিশেষত অতিরিক্ত যৌনসম্ভোগ মৃত্যুরই অঙ্গ।
যাহারা আমার কথা প্রামাণিক বলিয়া গ্রহণ করিতে অনিচ্ছুক
তাহারা যেন Charles S. Minot লিখিত The Problem of Age
Growth and Death নামক বহুতথ্যপূর্ণ সুন্দর গ্রন্থখানি পাঠ
করেন। এই পুস্তকের লেখক ধ্বংস এবং মৃত্যুর শরীরতত্ব পরিস্ফুট
করিয়া দেখাইয়াছেন। এই পুস্তকখানি ডাক্তারি বই নহে, ইহা
সাধারণের বােধগম্য কয়েকটা বক্তৃতার সমষ্টিমাত্র, এজন্য ইহাতে বিশেষ
বিশেষ রােগের এবং যৌনবৃত্তির আলােচনা অল্পই আছে। যে তথ্যটির
উপর আমি বিশেষভাবে জোর দিতে চাই তাহা এই যে, মৃত্যু পূৰ্বোত্তর
সম্বন্ধহীন একটি ঘটনামাত্র নহে পরন্তু ইহা একটি প্রবহমান ঘটনাধারা।
কিন্তু যৌনবৃত্তি বিষয়ে লিখিত পুস্তকগুলির মধ্যে আমি যেটির মূল
সকলের অপেক্ষা বেশী বলিয়া মনে করি সেটি হইল Dr. Kennethy
Sylvan Gutbrie farfato Regneration, the Gate of Heaven
( অন্তর্জনন অথবা স্বর্গের দ্বার)। এই পুস্তকের নাম হইতেই বুঝা যায়
যে, ইহা প্রধানত আধ্যাত্মিক উদ্দেশ্যে লিখিত, যদিও ইহাতে দৈহিক ও
নৈতিক দিকগুলিরও বিশদ আলােচনা আছে এবং বহু বৈজ্ঞানিক
শান্ত্রিক বাক্য প্রমাণ স্বরূপ উদ্ধত হইয়াছে। কিন্তু আশ্চর্যের বিষয়,
লেখক যৌনক্রিয়ার সহিত মৃত্যুর সম্বন্ধের উপর তেমন জোর দেন
নাই, যদিও আমার প্রজের বর্তমান অধ্যায়ের ইহাই প্রতিপাদ্য
বিষয়।

